
Бастауыш сынып оқушыларының тұлғалық дамуы

Аннотация. Мақалада тұлғаның  ерекшеліктері және психологиялық бағыттары қарастырылады. 
Оқушылардың  тұлғалық дамудың жолдары талданады. Мақалада дамудың теориялық негізі, мәні, сонымен 
қатар тұлғалық дамуға әсерін қарайды. Психолог-педагогтардың әдебиеттеріне талдау жасалды.    А.А. 
Бодалевтың, Б.Г. Ананьевтың, А.Р. Ерментаеваның және т.б. тұлға теориясы талданды. Оқушылардың тұлғалық 
дамуын зерттеудің теориялық мәнділігі, психологиялық әдістердің қажеттілігінен туындайды. 

Тұлғаның әлеуметтенуі адамның әлеуметтік және әлеуметтік-психологиялық нормаларды, ережелерді, 
функцияларды, құндылықтарды, жалпы қоғамдық тәжірибені меңгеру деп дәйектеледі. Бұл адамның 
материалдық және рухани мәдениетті болып табылады. Тұлғаның әлеуметтік және тұлғалық қатынасты 
меңгеруі арқылы даму және қалыптасу үдерісі деп саналды. Ол нақты өмір жағдайына және іс-әрекеттеріне 
байланысты болады. Бастауыш сынып оқушылары  әр-түрлі жасерекшелік этаптарына байланысты жүйелі 
түрде әр түрлі әлеуметтік топ қарастырылады. 

Түйін сөздер. Оқушы,  тұлға, даму, психология, эмоция, мәдениет.

Әлеуметтік-экономикалық дамудың қазіргі кезеңінде, оқу тәрбие жұмысының  жаңару заманында  
ағарту саласының келешек  мамандарды тәрбиелеу, білім беру буынында шешуін күткен  келелі 
мәселелер тұр. Атап айтқанда, ол оқушыларды тұлғалық  дамыту, психикалық дамуын, даралық  
ерекшеліктерін,  ішкі потенциалын  анықтап,  жан-жақты зерттеу болып табылады. Сондықтан 
мектептерде, оқушыларды тұлғалық дамудың психологиялық, педагогикалық  зерттеу мәселесін, 
оның теориялық негіздерін терең ашып, жаңаша құру бағыттарын айқындау қажеттігі шығады.

   Еліміз егемендік алғалы, Қазақстан өз алдына жеке мемлекет болып бүкіл жер жүзіне өзінің 
елдігін, саясаты мен ұстанымын танытып отыр. Әрі соңғы жылдары еліміздегі психология 
ғылымының дамуы қарқынды жетіліп келеді. Қоғамда қалыпты өмір сүруді жеке адам өздігінен 
үйрене алмайды, ол әрбір тұлғаның жеке тәжірибесінен алынады. 

Өмірдің мағынасы – ол адамның санасындағы субьективті ең маңызды құндылық және ол оның 
мінез-құлқының басты реттеушісіне айналған құндылық. Адам дамуының шыңы – осы процесте 
өз денсаулығының белгісі бойынша адам организімінің, құратын қатынастардың адамгершілік 
нормаларға сәйкестілік белгісі бойынша тұлғаның еңбектегі және қарым-қатынастағы, сондай-ақ 
қоршаған орта мен өзін-өзі танудағы сәттіліктер белгісі бойынша іс-әрекет субьектісі ретіндегі 
қабілеттерінің жететін ең жоғарғы көрсеткіші. 

Мінез-құлқы, көңіл-күйі, мақсаты, өмірлік бағыты, болмыс әр-түрлі адамдарды түсіне білгенде, 
олардың жақсы қасиеттерін аша білгенде ғана өмір қызықты да мәнді болады. Өзгелермен қарым-
қатынас барысында қайталанбас тұлға ретінде қалыптасу, басқалармен дұрыс қарым-қатынас жасай 
білу – баға жетпес байлық. Осы байлыққа ие болған адам қоғамда өз орынын тауып, үйлесімді өмір 
сүре алады. Оған жету жолы сан түрлі. Соның бірі – тұлғалық даму. 

Бірақ  дүниенің әр түкпірінде тұлға психологиясындағы теориялық зерттеу  мәселесі,  шамамен 
бір уақытта пайда болып, тарала бастады. Тұлға психологиясының теориялық даму тарихын үш 
кезеңге бөлуге болады: философиялық-әдеби, клиникалық, экспериментальдық. Осы уақыттан  
бастап «тұлға»  ұғымына  анықтамалар беріліп, оны зерттеуде теориялар пайда болды. Алғашында 
тұлғаны зерттегенде адамның әлеуметтік функциялары, рөлдері анықталды. Сондықтан тұлға 
қоғамдық қатынастармен тікелей байланысы қарастырылады. 

Тұлға психологиясы біздің ғасырдың алғашқы он жылдығында экспериментальдық ғылым 
болып дамыды. Мұндай даму А.Ф. Лазурский, Г. Оллпорт, Р. Кеттел [1, 24] және т.б. ғалымдардын 
есімдерімен байланысты. 

Қазіргі кезде ғылымда «тұлға» ұғымы психология, педагогика, философия, әлеуметтану және 
т.б. ғылымдардың зерттеу объектісі ретінде жан-жақты қарастырылады, әрбір ғылым өзінің 
спецификалық аспектілері арқылы меңгереді. Тұлға - педагогика ғылымында педагогикалық 
үдерістің, оқудың, тәрбиенің, дамудың объектісі және субъектісі деп қарастырса. Ал философия 
тұлғаның анықтау маңыздылығы және оның әлеуметтік прогресс кезіндегі қоғамдағы рөліне 
тоқталады. 

Психологияда тұлға жайлы көптеген анықтамалар қарастырылған. И.С. Кон зерттеуінде тұлға 
ұғымы адам баласы индивидтің қоғам мүшесі ретінде, мұндағы әлеуметтік мәнді сипатын жалпылап 
интегралдау арқылы, оның құнды жақтарын ашып, оған өзiндiк мазмұн бередi [2,76]. 

Л.Д. Столяренко, С.И.Самыгин [3,54] зерттеулерінде тұлғаға әлеуметтік психологиялық талдау 
жасау үшін «тұлға»,  «индивид»,  «даралық»,  «адам» ұғымының айырмашылығын анықтау 
қажеттігі туралы нақтылайды. Ал  К.К.  Платонов тұжырымында тұлға - сананы және өзіндік 
сананы дамытушы нақты адам ретінде қарастырады. 

П.Е. Кряжев еңбегінде тұлға индивид ретінде, өзінің іс-әрекет позициясын айналасындағыларға 
байланысты анықтайды. Бұларға еңбекті, әлеуметтік қатар, ұжым мақсатын, басқа адамның 
тағдырын сипатайды. 

А.В. Петровский тұлғаны - қоғамдық индивидумдағы адам, субъект танымы және әлемнің 
объективті өзгерісі, ақылды тіршілік иесі, сөйлеуді меңгерген және еңбек іс- әрекетіне қабілетті деп 
анықтайды. 

И.С. Кон тұлға адам баласының индивиті қоғамдық дамудың өнімі, еңбек субъектісі, қарым-
қатынас және таным, нақты қоғамдағы өмір жағдайына детерминителетіні тағайындалған. 

Л.И. Божович зерттеуінде тұлға - адам тұлғалық дамуы үшін өзінің іс-әрекетімен қылығын 
басқара алатын психикалық даму деңгейі бар адам. Толық дамыған адам өз көзқарасымен және 
қатынасымен ерекшеленеді. Онда қоршаған ортаның кездейсоқ әсіресе тұрақты және тәуелсіз 
болатын өзіндік-моральдық талаптармен бағаланады.

Ал отандық ғалымдар Х.Т. Шерьязданова, С.М. Жақыпов, Қ.Б. Жарықбаев, Ж.И. Намазбаева, 
А.Р. Ерментаева [4,97] және т.б. ғалымдардың зерттеу жұмыстарындағы мақсат-міндеттерге, зерттеу 
құралдары мен әдістеріне және тұлғалық қасиеттердің көпжақты әрі күрделі болуына байланысты 
тұлға әртүрлі дәйектеленеді. Психология ғылымында тұлға негізгі рөл атқарады. Алғашында тұлға 
мағынасында адамның әлеуметтік функциялары немесе рөлдері анықталған. Содан бастап тұлға 
ұғымының мағынасы қоғамдық қатынастар сипатына байланысты үнемі кең тұрғыдан қарастырумен 
келеді. 

Бұлардың арасында «адам» ұғымы бәрінен де кең әрі жалпыланған мағынаға ие. «Адам» ұғымына 
«индивид», «тұлға», «субъект» және «жеке-даралық» ұғымдары қамтылады және соған негізделіп 
анықталады. Адам индивид ретінде ақыл-оймен ерекшеленетін Homo sapiens түріне жатады. 
Индивид болып дүниеге келген адам баласы қоғамдық қатынастар арқылы тұлға бола алады. 
Яғни, индивид қоғамдық қатынастарға тартылып, қоғамның бір мүшесі ретінде жаңа әлеуметтік 
қасиетке – тұлғалық сипатқа ие болады. Сондықтан тұлғаның қандай болатыны индивидтің дүниеге 
келгеннен бойында бар биологиялық ерекшеліктеріне емес, тәлім-тәрбие алған, есейіп-ержеткен 
әлеуметтік ортасына байланысты.    

Адамның сана мен мінез-құлық, жүріс-тұрыстың қоғамдық формасын, адамзаттың қоғамдық-
тарихи тәжірибені меңгеру нәтижесінде қалыптасатын әлеуметтік-психологиялық қасиеттер 
тұлғаны сипаттайды. Адам баласы тұлға болып қоғамдағы өмірдің, тәрбиенің, оқытудың, қарым-
қатынастың, өзара әрекеттесудің ықпалынан жетіледі. Бірақ тұлға ретінде дамуды қоғамдық 
қатынастармен анықтау адамды сыртқы орта ықпалына қатысты енжар объект екен деп түсінуге 
тірелмейді. Тұлға тек әлеуметтік ықпалдардың ғана өнімі бола алмайды. Оның осы ықпалдарды 
өзінше қабылдауға, өзгертуге, түрлендіруге мүмкіндігі болады. Адам баласы қоғамдық қатынастарға 
араласып, белгілі бір дәрежеде белсенді түрде өзінің тұлғалық дамуының әлеуметтік жағдайын 
жасауға қабілетті келеді. Сондықтан тұлға сипаттамасына қоғам тарапынан болатын сыртқы 
ықпалдарды түрлендіретін ішкі шарттардың, жағдайлардың жиынтығы да қамтылатынын түсіну 
керек. Бұл ішкі шарттар биологиялық және әлеуметтік қасиеттердің қоспасы болып табылады. 

В.А. Сластенин, В.П. Каширин [5,95] зерттеуінде тұлғаның қалыптасуына әлеуметтік жағдайлар 
макросоциоорта, микросоциорта, тәрбие, іс-әрекет, әлеуметтік өзара әрекет жетекші рөл 
атқаратындығын дәйектейді. Макросоциоорта - мемлекеттік құрылым, қоғамдық даму деңгейі және 
адамның өмірін, іс-әрекеттін жағдаймен қамтамасыз етумен байланысты. Мұнда идеологияның 
ерекшеліктері, ақпарат құралдарының, үгіт-насихаттың, саяси-әлеуметтік, этникалық, қоғамдағы 
әлеуметтік жағдай, орны, халықаралық байланыс, қатынас және т.б. әсері қарастырылады. 
Микросоциорта - адамның өзара әрекеттесетін, тікелей контак жасайтын,  ортасы болып табылады. 
Мұнда адамның ұзақ мерзімді, әлеуметтік ортамен өзара байланысы жатады (жанұя, достар ортасы, 
сыныптастары, студенттік топ, өндірістік, еңбектік ұжым, басқада жағдайға байланысты). Тәрбие-
адамның рухани сферасының дамуы және қалыптасуы үшін арнайы ұйымдастырылған үдеріс. 
Тәрбиенің жанұядағы, мектеп жасына дейінгі мекемелердегі, мектептегі, жоғары оқу орнындағы, 
өндірістік, еңбектік, адамгершілік, эстетикалық, құқықтық, экологиялық, физикалық, кәсіби 
және т.б. ерекше бөліп көрсету. Іс-әрекет - ойын, оқу, өндірістік-еңбек, ғылыммен анықталады. 
Мұндай іс-әрекетке әлеуметтік байланысты, қатынасты, адамның әлеуметтік тәжірибені меңгеруі, 
шығармашылық және физикалық потенциалын, еркін, мінезін, дағды мен біліктілігін, заттық, 
тәжірибелік әрекетін дамытуды атауға болады. Әлеуметтік өзара әрекет әр-түрлі болып табылады, 
оның негізгісі басқалармен қарым- қатынас деп саналады. 

Тұлға қоғамдық дамудың күрделі және жүйелі феномені ретінде анықталады. Тұлғаның 
дамуы және қалыптасуы үшін негізгі рөлді қарым-қатынас  және адамның әрекетінің басқа түріде 
атқарады.  Мұнда адам баласының  тікелей әлеуметтік ортамен, байланысты басқа да іс -әрекеттері 
орын алады. 

А. Реан, Н. Бордовская, С. Розум [6,34] зерттеуінде адам қоғамдық тіршілік иелері ретінде 
дәйектеледі. Алғашқы күнінен бастап, өзіне ұқсайтын тіршілік иелерімен бірлесе өмір сүреді және 
әлеуметтік өзара әрекетке қатысады. Адамның әлеуметтік қарым-қатынас тәжірибесі, сөйлеуді 
үйрене бастағанға дейін қалыптаса бастайды. Мұндай тәжірибе әлеуметтік өзара әрекет үдерісіндегі 
субъективті  меңгеру болып табылады. Сонымен қатар тұлғаның ажырамас бөлігі болып қалыптаса 
бастайды. Әлеуметтану  үдеріс, осыған орай меңгеру нәтижесі. Осыған сәйкес келешекте индивид 
әлеуметтік тәжірибесін белсенді игере алады. Әлеуметтану үдерісі адамдардың қарым-қатынасымен 
және бірлескен іс- әрекетімен ажырамастай байланысты.

Тұлғаның әлеуметтенуі - адамның әлеуметтік және әлеуметтік-психологиялық нормаларды, 
ережелерді, функцияларды, құндылықтарды, жалпы қоғамдық тәжірибені меңгеру деп дәйектеледі. 
Бұл адамның материалдық және рухани мәдениетті болып табылады. Тұлғаның әлеуметтік және 
тұлғалық қатынасты меңгеруі арқылы даму және қалыптасу үдерісі деп саналады. Ол нақты өмір 
жағдайына және іс-әрекеттеріне байланысты болады. 

Адам әлеуметтану процесінде әлеуметтік тәжірибені меңгереді,  қоршаған әлемінің мағынасын 
түсінеді, осыған орай өзінін әлемдегі орнын сезіну көрініс табады. Сонымен бірге тұлғаның 
мағыналық білім жүйесі қаланады деп санауға болады. Бұл процесс жанұяда басталады,  кейін 
мектеп жасына дейінгі мекемеде, мектепте, жоғары оқу орнында, өндірісте, жалпы ақпараттық 
құралдар және өзіндік білім алу арқылы дамып, өз жалғасын табады.  

Әлеуметтану, оқушылардың тұлғалық дамуы және қалыптасуы өзара байланысты үш үдеріске 
қатысты екені белгілі. Бірінші адам баласының  жалпы әлеуметтануы, тұлғаның қалыптасуы болып 
табылады. Сондықтан  азаматтық,  қоғамдық норманы, ережені, адамгершілік құндылықтарды, 
эстетикалық, саяси, қоғамдық, діни және басқада мағыналы сипатағы  жүйесін  меңгеру болып 
табылады.

Екіншіден тұлғаның кәсіби рөлдік әлеуметтануы, алайда адамның кәсіби рөлдік функциясын, 
құндылықтарын, нормаларын, қатынастарын т.б. меңгерумен байланысты.

Үшіншіден тұлғаның кәсіби дамуы, адамның кәсіби іс-әрекетін, мамандығын, кәсіби шеберлігін 
меңгеру дәрежесімен дәйектеледі.

Тұлғаның кәсіби рөлдік әлеуметтануы және кәсіпқорлық, тұлғаның жеке, арнайы, кәсіби 
әлеуметтану жиынтығының құрылымы болып табылады.

Тұлғаны сипатайтын тағы бір атрибутция, бұл белсенділік болып табылады. Тұлға әлеуметтік және 
басқа жағдайдын пассивті емес өнімі деп анықталады. Тұлғаның белсенділігі адамның өз әрекетіне 
және болып жатқан жағдайға байланысты өмірлік позициясы, алатын орны анықталады. Адамның 

мақсаты және мотивациясы мінез-құлқында және іс-әрекетінде, әрекет тәсілдерінде көрініс табады. 
Психологияда тұлға алдымен не, қалай, неліктен және не үшін деп қандайда бір әрекет жасайды, 
іске асырады, нәтижесі көрініс табады және оыған сәйкес өзін бекітетіндігі дәйектеледі.   

Г.М.  Андрева [7,36] еңбегінде жалпы психология тезистерін негізге ала отырып, тұлға болып 
дүниеге келмейді, жүре қалыптасады деп тағайындайды. Осыған сәйкес адамның алғашқы күнінен 
бастап,  әлеуметтану мазмұнына қарай тұлғаны қалыптастыру үдерісі ретінде қарастырады. 
Тұлғаның қалыптасуына маңызды болып табылатын үш сферасын бөліп көрсетеді. Осыған орай, 
тоқталатын болсақ іс-әрекет, қарым- катынас, өзіндік таным  деп анықтайды. Мұндай үш сфера 
индивидтің қоршаған әлеммен әлеуметтік байланысын артыру, кеңейту үдерісі ретінде сипаталады.

Р.С. Немов, А.Г. Маклаков [8,87; 9,56] т.б. ғалымдардың зерттеуінде тұлға құрылымына қабілет, 
темперамент, мінез, еріктік сапа, эмоция, мотивация, әлеуметтік бағдарды жатқызады.  Қабілет 
адамның индивидуальды тұрақты қасиеті, әр-түрлі іс-әрекет түрлерінде жетістікке жетуді 
анықтайды. Темперамент-адамның психикалық үдерісінің динамикалық сипаты болып табылады. 
Мінез-адамның басқа адамдарға қатынасының сапасын анықтайтындығы нақтыланады. Эмоция 
және мотивация – іс-әрекетке ниеттенудің жиынтығы, әлеуметтік бағдар-адамдардың сенімі және 
қатынасы деп сипаталады.  

В.Н. Мясищев тұжырымында тұлғаның бағытары даму деңгейімен, тұлға құрылымы және жүйке-
психикалық реактивті динамикасымен (темпераментпен) сипаталып зерттеледі. Тұлға құрылымы-
тұлғаның жеке сипаты, мотивациясы, қатынасы және тұлғаның тенденциясы болып табылады.

А.Адлер зерттеуіндегі тұлға теориясы, тұлғаның индивидуальды теориясы немесе индивидуальды 
психологиясы деп дәйектеледі. Ғалымның теориясы фиктивті финализм, артықшылыққа ұмтылыс, 
қанағаттанбау сезімі және компенсация, әлеуметтік қызығушылық, өмір стилі, креативті «Мен» 
түсінігімен байланысты анықталған.   

        Э. Эриксон бойынша  тұлғаның жаңақұрылымы нақты анықталған стадияда, тұлғаның дамуында 
алдыңғы дайындалған  үдерістердің қатысуымен байланысты болатындығы тұжырымдалған.  
Жаңанын пайда болып және бекітілуі, тек қана өткен стадияға сәйкес келетін психологиялық және 
тәртіптік жағдай туғызғанда мүмкін болады. Адам тұлғалық  дамуы және қалыптасуы барысында 
тек қана жағымды сапаларды меңгермейді, сонымен қатар жағымсыз сапаларда болатындығын 
дәйектеді. Э. Эриксон концепциясында тұлғалық  дамудың екі бағыттын көрсетті: қалыпты 
және анамальды. Адам өмірінде таза күйінде бұл екі бағыт мүлде кездеспейтіндігін, бірақ нақты 
белгіленген полюсқа сәйкес адамның тұлғалық дамуында аралық вариантарын көруге болатындығын 
анықтады. 

Бастауыш сынып оқушылары  әр-түрлі жасерекшелік этаптарына байланысты жүйелі түрде 
әр түрлі әлеуметтік топқа қосылады. Осыған сәйкес баланың жеңіл немесе қиын бейімделуі, 
индивидуализациясы және интеграциясы қат-қабат қайталанып отыратындығы ескеріледі. 
Сондықтан осының нәтижесінде тұлғаның тұрақты құрылымы қалыптасады. 

Развитие личности учащихся в  начальных классах  

Аннотация. В статье рассматриваются особенности личностного развития и его психологическая 
сторона. Рассматриваются пути развития у детей  личностного развития. Проведен анализ психолого-
педагогической литературы по этой проблеме. Рассматриваются теории личности  А.А. Бодалева, Б.Г. 
Ананьева, А.Р. Ерментаевой и др. Теоретическая важность исследования развития личности у детей, состоит 
в необходимости проведения психологических методов.  

Ключевые слова: личность, развитие, психология, эмоция, культура.

A.R .Yermentayeva, Zh.K. Aubakirova, А.K. Ismagambetova
L.N. Gumilyov Eurasian National University, Astana, Kazakhstan.

The development of the personality of students in primary school
  
Abstract. In the article features of personal development and its psychological aspect are considered. The ways 

of development of children’s personal development are considered. The analysis of psychological and pedagogical 
literature on this problem is carried out. Considered the theory of personality AA. Bodaleva, B.G. Ananyeva, A.R. 
Ermentayeva et al. The theoretical importance of the study of the development of the personality in children consists 
in the necessity of carrying out psychological methods.

Key words: personality, development, psychology, emotion, culture.

